
Memorandwm Cydsyniad Deddfwriaethol Atodol Llywodraeth Cymru (Memorandwm Rhif 5) ar y Bil Diogelwch Ar-

lein

1. Y cefndir

Bil Diogelwch Ar-lein Llywodraeth y DU

1. Cyflwynwyd y Bil Diogelwch Ar-lein' (y Bil) yn Nhy'r Cyffredin ar 17 Mawrth 2022. Fe'i
noddir gan yr Adran dros Dechnoleg Ddigidol, Diwylliant, y Cyfryngau a Chwaraeon.

2.  Mae enw hiry Bil yn nodi ei ddiben fel a ganlyn:

"A Bill to make provision for and in connection with the requlation by
OFCOM of certain internet services; for and in connection with

communications offences,; and for connected purposes.”

3. Cafodd y Bil ei gario drosodd i sesiwn 2022-23 Senedd y DU, ac aeth i'r Cyfnod Pwyllgor
yn Nhy'r Cyffredin ar 24 Mai 2022. Cafodd ei ystyried wedyn yn y Cyfnod Adrodd yn Nhy'r
Cyffredin, a chafodd ei drydydd darlleniad yn Nhy'r Cyffredin ar 17 lonawr 2023. Cafodd y Bil® e
ddarlleniad cyntaf yn Nhy'r Arglwyddi drannoeth; cafodd ei ail ddarlleniad yn Nhy'r Arglwyddi ar
1 Chwefror 2023, a dechreuodd y Cyfnod Pwyllgor ar 19 Ebrill 2023. Ar yr adeg y gwnaethom
gytuno ar ein hadroddiad, roedd y Cyfnod Pwyllgor i fod i barhau ar 22 Mehefin. Mae cynnig
rhaglennu y cytunodd Ty'r Cyffredin arno yn ei gwneud yn ofynnol i drafodion yny Pwyllgor
Biliau Cyhoeddus ddod i ben erbyn 20 Gorffennaf 2023.

Memorandwm Cydsyniad Deddfwriaethol Llywodraeth Cymru

4. Ynunol a Rheolau Sefydlog 29.1 a 29.2, mae'n ofynnol gosod memorandwm cydsyniad
deddfwriaethol pan fydd Bil perthnasol gan Lywodraeth y DU yn gwneud darpariaeth o ran
Cymru at unrhyw ddiben sydd o fewn cymhwysedd deddfwriaethol y Senedd neu sy'n addasu ei
chymhwysedd deddfwriaethol.

5. Ar 30 Mawrth 2022, gosododd Lee Waters AS, y Dirprwy Weinidog Newid Hinsawdd (y
Dirprwy Weinidog), Femorandwm Cydsyniad Deddfwriaethol (y Memorandwm) gerbron y
Senedd mewn cysylltiad &' Bil.4

___________________________________________________________________________________________



https://publications.parliament.uk/pa/bills/cbill/58-02/0285/210285.pdf
https://publications.parliament.uk/pa/bills/cbill/58-03/0004/220004.pdf
https://bills.parliament.uk/publications/49376/documents/2822
https://senedd.cymru/media/2svl4ujr/lcm-ld15064-w.pdf

6. Gwnaethom gyflwyno adroddiad ar y Memorandwm ar 28 Mehefin 2022.° Yn ein
hadroddiad, gwnaethom nodi a chytuno ag asesiad y Dirprwy Weinidog o'r darpariaethau yny
Bil y mae angen cydsyniad y Senedd ar eu cyfer.® Gwnaethom hefyd rannu ein barn y dylai'r
Memorandwm fod wedi cyfeirio at y weithdrefn (gadarnhaol ddrafft) sydd ynghlwm wrth y pwer
i wneud rheoliadau a ddarperir i Weinidogion Cymru yng nghymal 175(5) (cymal 189(5) o'r Bl
erbyn hyn), o ystyried mai pwer Harri VIII ydyw.”

7.  Mewn llythyr yn ymateb i'n hadroddiad, eglurodd Julie James AS, y Gweinidog Newid
Hinsawdd:

"Mae'r pwer hwn yn galluogi Gweinidogion Cymru i ddiwygio'r rhestr o
ddarparwyr addysg a gofal plant yng Nghymru (a geir yn Rhan 2 o Atodlen
1) a fydd wedi'u heithrio rhag cael eu rheoleiddio o dan y Bil. Mae pvver Harri
VIl yn galluogi diwygio deddfwriaeth sylfaenol gan ddefnyddio is-
ddeddfwriaeth, a allai effeithio ar gymhwyso darpariaethau yn y Bil sy'n
ymwneud a materion datganoledig. O ystyried natur pwerau Harri VIll,
ystyrir y dylent fod yn destun digon o graffu gan y Senedd. Felly, mae'r
weithdrefn gadarnhaol yn addas."

Memorandwm Cydsyniad Deddfwriaethol Atodol Llywodraeth Cymru
(Memorandwm Rhif 2)

8. Ar 28 Medi 2022, gosododd Vaughan Gething AS, Gweinidog yr Economi (y Gweinidog),
Femorandwm Cydsyniad Deddfwriaethol Atodol (Memorandwm Rhif 2) mewn cysylltiad a'r Bil
yn dilyn gwelliannau a gyflwynwyd i'w hystyried yn ystod y Cyfnod Pwyllgor yn Nhy'r Cyffredin.?

9. Gwnaethom gyflwyno adroddiad ar Femorandwm Rhif 2 ar 19 Rhagfyr 2022.7° Yn ein
hadroddiad, gwnaethom nodi a chytuno ag asesiad Llywodraeth Cymru bod angen cydsyniad y
Senedd ar gyfer cymalau 152-154 a 156 o'r Bil (cymalau 156, 158, 159 a 162 yn y Bil fel y'i

https://senedd.cymru/media/3nclnzkp/cr-ld15200-w.pdf
https://senedd.cymru/media/3nclnzkp/cr-ld15200-w.pdf
https://busnes.senedd.cymru/documents/s129314/LJC6-23-22%20-%20Papur%2043%20-%20Llythyr%20gan%20y%20Gweinidog%20Newid%20Hinsawdd%2027%20Gorffennaf%202022.pdf
https://senedd.cymru/media/ldyayqz4/slcm-ld15358-w.pdf
https://senedd.cymru/media/ldyayqz4/slcm-ld15358-w.pdf
https://senedd.cymru/media/ilwpalys/cr-ld15572-w.pdf
https://senedd.cymru/media/ilwpalys/cr-ld15572-w.pdf

diwygiwyd yn y Cyfnod Adrodd yn Nhy'r Cyffredin).!" Fodd bynnag, gwnaethom argymell y
dylid ceisio cydsyniad y Senedd hefyd ar gyfer cymal 159 o'r Bil ac Atodlen 14 iddo (cymal 165
o'r Bil fel y'i diwygiwyd yng Nghyfnod Adrodd Ty'r Cyffredin, ac Atodlen 14 iddo).'> Gwnaethom
nodi hefyd fod cymal 157, yr oedd Llywodraeth Cymru o'r farn bod angen cydsyniad ar ei gyfer,
wedi cael ei ddileu o'r Bil erbyn i ni gyflwyno adroddiad ac o'r herwydd nid oedd angen
cydsyniad y Senedd mwyach."

10. Ar 18 lonawr 2023, ymatebodd y Gweinidog i'n hadroddiad. Nododd y Gweinidog ein
hargymhelliad, a chydnabu fod gwir angen cydsyniad ar gyfer cymal 159 o'r Bil ac Atodlen 14
iddo (cymal 165 o'r Bil fel y'i diwygiwyd yn y Cyfnod Adrodd yn Nhy'r Cyffredin, ac Atodlen 14
iddo). Cadarnhaodd fod memorandwm cydsyniad deddfwriaethol atodol ychwanegol wedi'i
gyflwyno mewn cysylltiad a'r darpariaethau hynny (gweler yr ystyriaeth ar gyfer Memorandwm
Rhif 4 isod).™

Memoranda Cydsyniad Deddfwriaethol Atodol Llywodraeth Cymru
(Memoranda Rhif 3 a Rhif 4)

11. Ar 8 Tachwedd 2022, gosododd y Gweinidog Femorandwm Cydsyniad Deddfwriaethol

Atodol ychwanegol™ (Memorandwm Rhif 3) mewn cysylitiad & gwelliannau a gyflwynwyd i'w

hystyried yn ystod y Cyfnod Adrodd yn Nhy'r Cyffredin).

12. Ar 21 Rhagfyr 2022, gosododd y Gweinidog Femorandwm Cydsyniad Deddfwriaethol
Atodol ychwanegol'® (Memorandwm Rhif 4) mewn cysylltiad & chymalau a oedd wedi'u
cynnwys yn vy Bil fel y'i cyflwynwyd, ond nad oeddent wedi'u cynnwys mewn memoranda
blaenorol.

13. Gwnaethom gyflwyno adroddiad ar Femoranda Rhif 3 a Rhif 4 ar 27 lonawr 2023." Yn ein
hadroddiad, gwnaethom nodi a chytuno ag asesiad Llywodraeth Cymru bod angen cydsyniad y

" Adroddiad ar Femorandwm Cydsyniad Deddfwriaethol Atodol Llywodraeth Cymru (Memorandwm Rhif 2) ar y Bil
Diogelwch Ar-lein, paragraff 22 a chasgliad 1

12 Adroddiad ar Femorandwm Cydsyniad Deddfwriaethol Atodol Llywodraeth Cymru (Memorandwm Rhif 2) ar y Bil
Diogelwch Ar-lein, paragraff 24 ac argymhelliad 1

1> Adroddiad ar Femorandwm Cydsyniad Deddfwriaethol Atodol Llywodraeth Cymru (Memorandwm Rhif 2) ar y Bil
Diogelwch Ar-lein, paragraff 23

https://busnes.senedd.cymru/documents/s133040/LJC6-03-23%20-%20Papur%2027%20-%20Llythyr%20gan%20y%20Gweinidog%20yr%20Economi%2018%20Ionawr%202023.pdf
https://senedd.cymru/media/o2bbwenu/slcm-ld15444-w.pdf
https://senedd.cymru/media/o2bbwenu/slcm-ld15444-w.pdf
https://senedd.cymru/media/ynpomghc/slcm-ld15576-w.pdf
https://senedd.cymru/media/ynpomghc/slcm-ld15576-w.pdf
https://senedd.cymru/media/uojbjm1j/cr-ld15629-w.pdf
https://senedd.cymru/media/uojbjm1j/cr-ld15629-w.pdf

Memorandwm Cydsyniad Deddfwriaethol Atodol Llywodraeth Cymru (Memorandwm Rhif 5) ar y Bil Diogelwch Ar-

lein

Senedd ar gyfer cymalau 157, 160 a 165 o'r Bil fel y'i diwygiwyd yn y Cyfnod Adrodd yn Nhy'r
Cyffredin, ac Atodlen 14 iddo."®

14. Ar 20 Chwefror 2023, ymatebodd y Gweinidog i'n hadroddiad. Croesawodd y Gweinidog
ein hadroddiad a nododd ein bod yn cytuno ag asesiad Llywodraeth Cymru ynghylch
darpariaethau y mae angen cydsyniad y Senedd ar eu cyfer.”

Memorandwm Cydsyniad Deddfwriaethol Atodol Llywodraeth Cymru
(Memorandwm Rhif 5)

15. Ar 1 Mehefin 2023, gosododd y Gweinidog Femorandwm Cydsyniad Deddfwriaethol
Atodol ychwanegol?® (Memorandwm Rhif 5) mewn cysylltiad & gwelliannau a gyflwynwyd i'w
hystyried yn ystod y Cyfnod Pwyllgor yn Nhy'r Arglwyddi.

16. Cytunoddy Pwyllgor Busnes y dylai Pwyllgor Diwylliant, Cyfathrebu, y Gymraeg,
Chwaraeon, a Chysylltiadau Rhyngwladol a'r Pwyllgor Deddfwriaeth, Cyfiawnder a'r
Cyfansoddiad gyflwyno adroddiad ar Femorandwm Rhif 5 erbyn 26 Mehefin 2023.%

Diweddariad ar y sefylifa ers cyhoeddi’r Memorandwm a’r Memoranda Cydsyniad
Deddfwriaethol Atodol (Memoranda Rhif 2, Rhif 3 a Rhif 4)

17. Ym mharagraffau 8 i 13 o Femorandwm Rhif 5, mae'r Gweinidog yn rhoi diweddariad amy
sefyllfa ers cyhoeddi'r memoranda cydsyniad deddfwriaethol cynharach, gan nodi bod
gwelliannau i'r Bil wedi'u cyflwyno ar 18 Mai yn ystod y Cyfnod Pwyllgor yn Nhy'r Arglwyddi.
Mae'r diwygiadau'n ychwanegu cymal newydd at y Bil sy'n darparu ar gyfer trosedd newydd
sy'n ymwneud ag anfon cyfathrebiad sy'n annog neu'n cynorthwyo person arall i niweidio ei
hunan, ac sy'n gwneud diwygiadau canlyniadol eraill i gymal 166 ac Atodlen 14 22

'8 Adroddiad ar Femoranda Cydsyniad Deddfwriaethol Atodol Llywodraeth Cymru (Memoranda Rhif 3 a Rhif 4) ary
Bil Diogelwch Ar-lein, paragraff 29 a chasgliad 1

___________________________________________

22 Gweler hefyd Femorandwm Rhif 5, paragraffau 17 a 19



https://busnes.senedd.cymru/documents/s134121/LJC6-07-23%20-%20Papur%2017%20-%20Llythyr%20gan%20Weinidog%20yr%20Economi%2020%20Chwefror%202023.pdf
https://senedd.cymru/media/o0jkc2cx/slcm-ld15860-w.pdf
https://senedd.cymru/media/o0jkc2cx/slcm-ld15860-w.pdf
https://senedd.cymru/media/jodm3iz2/cr-ld15876-w.pdf
https://senedd.cymru/media/jodm3iz2/cr-ld15876-w.pdf

Safbwynt Llywodraeth Cymru ar y diwygiadau a wnaed i'r Bil y mae angen cydsyniad
ar eu cyfer.

18. Mae paragraffau 14 i 21 0 Femorandwm Rhif 5 yn nodi barn Llywodraeth Cymru amy
diwygiadau a wnaed i'r Bil, sy'n gwneud darpariaeth ynghylch y drosedd newydd ac y mae
angen cydsyniad ar eu cyfer, sef:

. bod y cymal newydd i'w fewnosod ar 6l cymal 164 yn y Bil;

" bod y cymal newydd yn creu trosedd newydd, sef annog neu gynorthwyo person
arall i niweidio ei hunan yn ddifrifol gan fwriadu gwneud hynny drwy ddulliau
penodol o gyfathrebu a bennir yn y cymal newydd;

" bod cymal 166, sy'n ymwneud ag atebolrwydd swyddogion corfforaethol am
droseddau, wedi'i ddiwygio i fod yn gymwys i'r drosedd newydd,;

" bod Atodlen 14 i'r Bil (diwygiadau sy'n ganlyniadol i droseddau yn Rhan 10 o'r Bil)
wedi'i diwygio i wneud diwygiadau canlyniadol mewn perthynas a'r drosedd newydd.

19. Mae'r Gweinidog yn nodi fel a ganlyn:

"Er bod gwasanaethau rhyngrwyd, gwasanaethau post, a thelegyfathrebu yn
feysydd a gedwir yn 6l mae gan y Senedd gymhwysedd mewn perthynas d
mathau eraill o gyfathrebu y tu allan i'r cyd-destunau hynny, sydd o fewn
cwmpas y drosedd (er enghraifft, cyfathrebiad yn berson, dangos
cyfathrebiad i rywun a chyhoeddi deunyddiau mewn unrhyw ffordd arall
heblaw am ffurfiau electronig). Felly mae angen cydsyniad ar gyfer y
darpariaethau hyn."?

20. Mae'r Gweinidog hefyd yn nodi fel a ganlyn:

"Mae'r darpariaethau yn y Bil, sy'n rhoi dyletswyddau ar ddarparwyr
gwasanaethau rhyngrwyd mewn perthynas a diogelwch ar-lein ac yn
trosglwyddo pwerau ac yn rhoi dyletswyddau ar OFGEM [sic], yn ymwneud a
maes a gedwir yn 6|, sef "gwasanaethau rhyngrwyd".

Mae diogelwch a lles[ilant pobl yn ddyletswydd a rennir ac yn faes y mae
Llywodraeth y DU a Llywodraeth Cymru yn gyfrifol amdano. Rydym yn

23 Memorandwm Rhif 5, paragraff 18

cydnabod mai Bil ar gyfer y DU gyfan yw'r cyfrwng deddfwriaethol mwyaf
effeithiol a chymesur i sicrhau ffordd gyson o reoleiddio darparwyr rhyngrwyd
a fydd yn diogelu pobl Cymru."*

Casgliadau Llywodraeth Cymru ym Memorandwm Rhif 5

21. Daw'r Gweinidog i'r casgliad a ganlyn:

"Rwyf o'r farn ei bod yn briodol gosod Memorandwm Cydsyniad
Deddfwriaethol mewn perthynas ag ychwaneqgu'r drosedd annog neu
gynorthwyo hunan-niweidio difrifol at y Bil, am y rhesymau a roddir ym
mharagraffau 20 a 21 uchod.

Felly, rwy'n argymell bod y Senedd yn cefnogi'r cynnig ac yn rhoi ei
chydsyniad."*

2. Trafodaeth y pwyllgor

22. Gwnaethom drafod Memorandwm Rhif 5 yn ein cyfarfod ar 12 Mehefin 2023.2

23. Gwnaethom gytuno ar ein hadroddiad ar 19 Mehefin 2023.%’
Ein barn ni

24. Nodwn asesiad y Gweinidog bod y cymal newydd sy'n darparu ar gyfer trosedd newydd,
sef annog neu gynorthwyo person arall i niweidio ei hunan yn ddifrifol a bwriadu gwneud hynny
drwy ddulliau cyfathrebu a bennir yn y cymal newydd, a'r diwygiadau i gymal 166 o'r Bil ac
Atodlen 14 iddo, yn cynnwys darpariaeth y mae angen cydsyniad y Senedd ar ei chyfer.

Casgliad 1. Rydym yn cytuno ag asesiad Llywodraeth Cymru bod y cymal newydd sy'n darparu
ar gyfer trosedd newydd, sef annog neu gynorthwyo person arall i niweidio ei hunan yn ddifrifol
gan fwriadu gwneud hynny drwy ddulliau cyfathrebu a bennir yn y cymal newydd, a'r
diwygiadau i gymal 166 o'r Bil ac Atodlen 14 iddo, yn cynnwys darpariaeth sy'n dod o fewn

4 Memorandwm Rhif 5, paragraffau 20 ac 21
2> Memorandwm Rhif 5, paragraffau 24 a 25

https://busnes.senedd.cymru/ieListDocuments.aspx?CId=725&MId=13370&Ver=4
https://busnes.senedd.cymru/ieListDocuments.aspx?CId=725&MId=13371&Ver=4

diben sydd o fewn cymhwysedd deddfwriaethol y Senedd, fel y disgrifir yn Rheol Sefydlog
29.1(i), i'r graddau nad yw'r darpariaethau newydd yn gysylltiedig a chyfathrebu electronig.




